
ДЗВЕРЫ ПРЫАДЧЫНЯЮЦЦА
РЭЖЫМ АДПУСЦІЎ ЛЕЙЦЫ

СТАР. 2, 5 СТАР.5

 “ПАДЦЯЖКІ ІМЯ СЯМАШКІ”
ПРА НАШУ БЕДНУЮ НАМЕНКЛАТУРУ

КАНГРЭС ДЭМАКРАТЫЧНЫХ СІЛ
АПЫТАННЕ І КАМЕНТАР

Суд  Савецкага  раёну
Мінска вынес прысуды актыв­
істам “Маладога Фронту”. Усе
засталіся на волі, хоць і пака­
раныя немалымі штрафамі.
Самы  вялікі  –  1  мільён  240
тысяч – прысуджаны Змітру
Хведаруку. Ягоным сябрам –
Аляксею Янушэўскаму, Бары­
су Гарэцкаму і Алегу Корба­
ну прысудзілі крыху меней. А
ўсім разам давядзецца вып­
лаціць дзяржаве больш за ча­
тыры мільёны рублёў. Праку­
рор патрабаваў спагнаць з
кожнага 15 з паловай мільё­
наў.

Непаўнагадвай Насце Па­
лажанцы вынесенае папярэд­
жанне.

У  параўнанні  з  лідэрам
маладафронтаўцаў Змітром
Дашкевічам, які адбывае ця­
пер паўтара года пазбаўлен­
ня  волі  ў  калоніі  агульнага
рэжыму, прысуд, сапраўды,
выглядае нечакана мяккім.

Стала вядома, што спыне­
ныя справы яшчэ супраць не­
калькіх маладзёвых актыві­
стаў – у тым ліку, супраць вя­
домага  актывіста  “Бунту”
Дзяніса Дзянісава.

Павел Севярынец  і Міка­
лай Статкевіч, якіх выпусцілі
з “хіміі” на некалькі месяцаў
раней тэрміну  (мы пра гэта
пісалі  ў  мінулым  нумары),
лічаць, што вызваленне ста­
лася вынікам гандлю ўладаў з
Захадам, які можа пазбавіць
Беларусь пэўных прэферэн­
цыяў. Захад, як вядома, пат­
рабуе вызваліць усіх палітз­

няволеных у якасці першага
кроку да пачатку дыялогу.

Але паміж палітычным ды­
ялогам і гандлем ёсць вялі­
кая  розніца.  Не  кажучы  аб
тым, што галоўны палітзня­
волены – экс­кандыдат у прэ­
зідэнты  Аляксандр  Казулін
застаецца за кратамі, нельга
выключаць новых затрыман­
няў і судоў над маладзёвымі
актывістамі.  Бо  заканадаў­
ства пакідае магчымасць ка­

раць людзей усяго толькі за
“прыналежнасць да незарэгі­
страванай арганізацыі”.

Савецкім дысідэнтам час
ад часу таксама выносіліся
дэманстратыўна мяккія пры­
суды,  альбо  іх  высылалі  з
краіны. Аднак сутнасць рэ­
жыму ад гэтага не мянялася.
Як толькі за Гарбачовым па­
чалася  лібералізацыя,  уся
сістэма хутка абрынулася.

Наўрад  ці  варта  чакаць

нечага падобнага цяпер.
Магчыма, апошнія гучныя

арышты – у кіраўніцтве “Бел­
нафтахіма”, напрыклад, свед­
чаць аб тым, што ва ўладаў
зявіліся  больш  сур’ёзныя
праблемы, чым пратэсты пат­
рыятычнай беларускай мо­
ладзі.

Так ці йнакш, хутка мы ат­
рымаем  адказ  на  гэтае  пы­
танне.

Аглядальнік

Акцыя ў падтрымку Маладога Фронту каля будынку суда Савецкага раёну.
Мінск, 28 траўня 2007 году.

ЦІ ЗАДАВОЛІЎ КАНГРЭС ДЭМАКРАТЫЧНЫХ СІЛ
ЧАКАННІ ЎЛАДАЎ?

Працяг тэмы на стар. 4

АЛЯКСАНДР МІЛІНКЕВІЧ, ЛІДЭР РУХУ “ЗА СВАБОДУ”:

“НЕ ДУМАЮ”
Я не думаю, што ў іх вялікая радасць. Таму што няма вяліка­
га расколу, пры якім усе перасварыліся і не будуць паміж са­
бой кантактаваць. Мы будзем супрацоўнічаць, хаця ёсць су­
р’ёзныя разыходжанні ў стратэгіі  і па сістэме каардынацыі
кааліцыі.

СЦЯПАН, ПЕНСІЯНЕР:

“ЯГО ВЫНІКІ Ў ЧЭРГАХ ПА ПЕНСІЮ
НЕ АБМЯРКОЎВАЛІ”
Штосьці я не чуў, каб вынікі Кангрэсу абмяркоўвалі ў чэргах
па пенсію. Апошні раз, калі гаварылі пра апазіцыю, гэта былі
прэзідэнцкія выбары. Бо Мілінкевіча і Казуліна паказалі па
“яшчыку”. І яны народу запомніліся. Каму спадабалася, каму
не, але галоўнае – іх памятаюць. Яны, можна сказаць, занялі
ў мазгах у людзей месца збеглага Пазьняка. “Хто, калі не ён?”
“Мілінкевіч!” Можна спрачацца, але адказ ёсць. І не скарыс­
тацца з гэтага эфекту...

ВІНЦУК ВЯЧОРКА, ЛІДЭР ПАРТЫІ БНФ:

“КАНГРЭСУ МАГЛО НЕ БЫЦЬ”
Дзякуй за тое, што вы ў мяне пытаецеся пра ўлады. Мы пакуль
што не пры ўладзе. Можа, ёсць сэнс у іх папытацца? Я ведаю,
што ніякага Кангрэсу магло не быць, калі б не было шэрагу
сфармуляваных патрабаванняў Аб’яднаных дэмакратычных
сілаў – спыненне палітычных рэпрэсіяў, вызваленне палітыч­
ных вязняў і забеспячэнне магчымасці весці палітычную пра­
цу ў Беларусі. Напрыклад, правядзенне Кангрэсу. Пра гэта га­
варыў спадар Крэймер з Дзяржаўнага Дэпартаменту ЗША са
спадарыняй Пяткевіч. І, наколькі я ведаю, быў дадзены адказ,
што Кангрэс можа быць праведзены. Улады не хацелі даваць
такі дазвол, але яны маюць сур’ёзныя міжнародныя  і экана­
мічныя праблемы. Таму яны былі змушаныя даць згоду. Сам
факт правядзення Кангрэсу ўладам не падабаецца. Я не лічу,
што Кангрэс павінен быць нейкім шоў, на якім знянацку гу­
чыць нешта нечаканае. Наадварот, спеласць адказных дэмак­
ратычных сілаў палягае ў тым, што яны выносяць на такія су­
р’ёзныя форумы загадзя падрыхтаваныя і ўзгодненыя пазі­
цыі. І такой загадзя падрыхтаванай і ўзгодненай была стратэ­
гія на бліжэйшыя паўтара года. Стратэгія ціску на ўладу. Я
вельмі ўсцешаны, што яна была прынятая. Яна ў вялікай сту­
пені грунтуецца на стратэгіі партыі БНФ. Я думаю, што гэтая
стратэгія, адна з мэтаў якой – дэзінтэграцыя цяперашняй ула­
ды і прымус яе да перамоваў з дэмакратычнымі сіламі, —
уладзе падабацца не можа.

АЛЕСЬ АНЦІПЕНКА, ФІЛОСАФ:

“ГЭТА ПАЛІТЫЧНЫ ТУПІК”
На маё разуменне, улады мусяць мець глыбокае задавальнен­
не. Можна сказаць, што гэта чарговая перамога Лукашэнкі
на шляху змагання за ўладу, за тое, каб быць аднаасобным
лідэрам для большасці савецкіх  і постсавецкіх беларусаў.
Прычына ў амбітнасці старых лідэраў і пэўнай герметычнасці
дзеяння, мыслення і адчування гэтага свету. Гэта звычайны
палітычны тупік. Калі бракуе рэальных перспектыў дзеяння,
тады нейкая група людзей пачынае высвятляць адносіны
паміж сабой. Гэта паказвае на стан глыбокага і ўжо, я думаю,

непераадольнага крызісу з гэтымі палітычнымі лідэрамі. За
выключэннем Мілінкевіча, калі яму ўдасца стварыць рух “За
Свабоду”.

УЛАДЗІМІР ПАДГОЛ, ПАЛІТОЛАГ:

“ІМ ПЛЯВАЦЬ НА ГЭТЫ КАНГРЭС”
На маю думку, ім пляваць на гэты Кангрэс. Улады не бачаць
тут ніякай пагрозы. Незалежна ад вынікаў Кангрэсу. Так скла­
ліся абставіны, што незалежна ад вынікаў, ён быў карысны
ўладам. У шахматах ёсць такая сітуацыя, калі што ні рабі, усё
горш робіцца – цугцванг. Так і тут. Кангрэс быў у залежнасці
ад людзей, ад сітуацыі. І што б яны ні рабілі – ўсё горш робіц­
ца ў стане апазіцыі. Вось і ўсё.

РЫГОР СІТНІЦА, МАСТАК:

“ЦІХАМІРНАЕ СУІСНАВАННЕ”
Вельмі задаволеныя павінны быць улады. Бо я не бачу абса­
лютна ніякага пазітыўнага выніку. Гэты план з лідэрствам па­
водле ратацыі – гэта проста поўная бязглуздзіца. Для ўладаў
гэта абсалютна прымальны варыянт. Прыняты варыянт ціха­
мірнага суіснавання. Раз­пораз нагадваць пра сябе на Чарно­
быльскім Шляху і ў Дзень Волі. І ўсё. Што ж яшчэ жадаць ад
такога Кангрэсу? Я рады заўсёды памыляцца, але байцоў я не
бачу. Калі ўлічыць, што ёсць радыкальнае, а ёсць памяркоў­
нае крыло, то відавочная перавага на баку “памяркоўных”. А
Мілінкевіч... Ператварыцца з лідэра ў сустаршыню – гэта ж
абсурд. А так ён застаецца лідэрам таго накірунку, які абраў.
Я на сёння такі крок падтрымліваю. Пры гэтым раскладзе
гэта адзіны слушны крок.

УЛАДЗІМІР МАЦКЕВІЧ, ПАЛІТОЛАГ:

“УЛАДАМ ПАДАБАЕЦЦА”
А чаму б уладам не быць задаволенымі? Нічога ў апазіцыі не
мяняецца. Усё застаецца па­ранейшаму. І, як неаднаразова
ўжо казалі пра апазіцыю ўлады, менавіта такой яна ім і пада­
баецца.  Ім падабаецца ізаляванасць апазіцыі ад большасці
інстытутаў грамадства і ўвогуле ад большасці насельніцтва.
Ім падабаецца не проста нізкі рэйтынг, але нават адмоўны
рэйтынг лідэраў апазіцыі.  Ім падабаецца тое, што апазіцыя
займаецца больш высвятленнем адносінаў паміж сабой, чым
грамадскімі справамі. І тым, што не абнаўляецца склад кіраў­
нічых органаў апазіцыі. Яна не расце і не абнаўляецца. Я ад
гэтага Кангрэсу не чакаў нічога.

ВАСІЛЬ, НАСТАЎНІК:

“МАГЧЫМА, ГЭТА НАШ ШЛЯХ”
Тое, што нам здаецца мінусамі, можа быць, ёсць вялікімі на­
шымі плюсамі. Калі б мы былі чачэнцамі, пры нашай геаграф­
ічнай сітуацыі, нас бы сто гадоў таму закаталі б. Ужо згадкі б
не было пра беларусаў. А так... Пераседзець таго, прагнуцца
пад гэтага. Быкаў даўно гэта выпісаў у “Знаку бяды”. Глядзіш,
пераседзелі, перажылі. Ну, а калі ўжо дапяклі, то... Але ж пакуль
яшчэ не дапяклі да такой ступені. Магчыма, гэта наш такі
шлях. Паціху выспяваць. Яблык таксама адзін выспявае хутка,
а другі да восені вісіць.  І той смачнейшы, які вісіць.  І мала
таго, ён даўжэй ляжыць. А тыя, што хутка выспяваюць, заўж­
ды чарвівыя.

СУСЕДЗІ
АДЭКВАТНЫ АДКАЗ

Пуск ракеты-перахопніка SM-3. Фота з сайта defenselink.mi

Літва зацікаўленая ў раз­
мяшчэнні на сваёй тэрыто­
рыі супрацьракетных сістэм
паводле прыкладу Польшчы
й Чэхіі. Аб гэтым, са спасыл­
кай  на  міністра  абароны
Літвы Ёзаса Олекаса, паведа­
міла расійскае агенцтва ІТАР­
ТАСС. Агенцтва працытавала
словы міністра аб тым, што
“праз некалькі гадоў у неста­
більных краінах з’явяцца тэх­
нічныя магчымасці для атакі”.
На думку Олекаса, рашэннем
гэтай праблемы можа стаць
проціракетная сістэма, якую
прапануе НАТО.

Пазней літоўскае міністэр­
ства абароны распаўсюдзіла
заяву, у якой гаворыцца, што
журналісты няправільна зра­
зумелі  словы  міністра,  які
прыехаў з візітам у Малдову.
Выявілася, што ён не меў на
ўвазе размяшчэнне элемен­
таў ПРА ў Літве, але выказаў­
ся ў падтрымку самой ідэі.

Расія, якая на словах асуд­
жае  імкненне  Тэгерана  на­
рошчваць узбагачэнне ўрану
ў  сваіх  лабараторыях,  па­
колькі гэта можа прывесці да
з’яўлення ў яго ўласнай яд­
зернай зброі, фактычна падт­
рымлівае антыамерыканскую
палітыку  Ірана. Адначасова
Масква выступае катэгарыч­
на  супраць  размяшчэння
ПРА ў Польшчы і Чэхіі.

Прэзідэнт Ірана Ахмадзін­
іжад нядаўна наведаў з афі­
цыйным візітам Мінск. Разам
з Лукашэнкам яны выказалі
поўнае супадзенне поглядаў
у міжнароднай палітыцы – у
тым ліку, адносна ролі ў ёй
ЗША. Як вядома, Ахмадзіні­
жад не аднойчы параўноўваў
Злучаныя Штаты з д’яблам.

Акрамя таго, ён не аднойчы
заяўляў, што стратэгічны са­
юзнік  Злучаных  Штатаў  на
Блізкім  Усходзе  Ізраіль  не
мае права на існаванне і што
яго  трэба  сцерці  з  зямной
паверхні.

Усяго праз некалькі дзён
пасля візіту іранскага калегі
Лукашэнка заявіў, што «Расія
толькі ў саюзе з Беларуссю
можа знайсці адэкватны  і ас­
іметрычны адказ на размяш­
чэнне ПРА ў Еўропе”. “Мы га­
товыя  з  Расіяй  адыграць
сваю ролю ў сувязі з тым, што
амерыканцы спрабуюць раз­
мясціць адпаведныя сістэмы.
Лічу, што гэта абсалютна не­
дапушчальна”, — падкрэсліў
кіраўнік дзяржавы.

У Расіі тым часам правялі
выпрабаванне  тых  самых
“адэкватных адказаў” на аме­
рыканскую  ПРА  –  новай
міжкантынентальнай ракеты
РС­24  і крылатай Р­500 для
перасоўнага  комплексу
“Іскандэр”. РС­24, дарэчы, па­
вінна замяніць РС­20, якая на
Захадзе больш вядомая пад
назвай “Сатана”.

Адразу  пасля  славутай
“мюнхенскай прамовы” Пуці­
на, у якой той абвясціў курс
на жорсткую канфрантацыю
з Захадам, міністр абароны
Чэхіі  зазначыў,  што  гэтая
прамова  і ёсць найлепшым
аргументам на карысць існа­
вання НАТО.

Ці не падштурхнуць ваяў­
нічыя заявы Лукашэнкі Літву
ды іншых нашых суседзяў да
рашэння  на  карысць  раз­
мяшчэнні ў элементаў ПРА і
ў сябе?

А. Уласаў

29  траўня  затрыманы
старшыня дзяржаўнага прад­
прыемства  «Белнафтахім»
Аляксандр Бароўскі. Яго па­
дазраюць у крадзяжы і зло­
ўжыванні службовым станов­
ішчам.

Пра  гэта  на  прэс­канфе­
рэнцыі паведаміў Генераль­
ны пракурор Беларусі Пётр
Міклашэвіч. А.Бароўскі зна­
ходзіцца ў следчым ізалята­
ры. Разам з ім былі затрыма­
ныя яшчэ некалькі чалавек,
але іх імёны не называюцца.

Як стала вядома БелаПАН
з  неафіцыйных  крыніц,  пе­
ратрус у кіраўніка «Белнаф­
тахіма» праводзіўся ўвечары
ў аўторак. Затрыманыя, па­
водле словаў П.Міклашэвіча,
змешчаны ў следчы ізалятар
КДБ. У часе пачатковых след­
чых дзеянняў у затрыманых
канфіскаваныя буйныя сумы
грошай, каштоўнасці, даку­
менты.

Генпракурор  зазначыў,
што  затрыманні  па  справе
ёсць вынікам «актыўных су­
месных дзеянняў праваахоў­
ных органаў: МУС, КДБ і пра­
куратуры».

Як піша БелаПАН, абвіна­
вачанне затрыманым павін­
на быць прад’яўлена на пра­
цягу 10 дзён. У асобных вы­
падках  гэты  тэрмін  можа
быць і падоўжаны.

А.Бароўскі ўзначаліў «Бел­
нафтахім» у снежні 2005 году.

На гэтую пасаду ён прыйшоў
з  дырэктарства  ў  навапо­
лацкім «Паліміры», а да таго
працаваў  у  Бабруйску  на
«Белшыне».

Сайт  «Беларускі  парты­
зан» паведамляе, што разам з
Бароўскім затрыманыя нека­
торыя ягоныя намеснікі. «Бе­
ларускі партызан» называе
Бароўскага  чалавекам  Ка­
наплёва, які займае высокую
пасаду ў Палаце прадстаўні­
коў. Журналісты расцэньва­
юць  затрыманне  як  вялікі
ўдар па бізнес­групе Канап­
лёва, які доўгі час быў найбл­
іжэйшым паплечнікам А.Лука­
шэнкі.

На думку некаторых экс­
пертаў­эканамістаў, справа
Бароўскага можа быць звяза­
ная з цяжкім станам у нафта­
перапрацоўчай  прамысло­
васці.  Сам  Бароўскі  раней
казаў,  што  ён  быў  супраць
спробаў  увесці  мыта  за
транзіт расійскай нафты сё­
лета ў лютым. Нагадаем, што
тады  разгарэўся  канфлікт
паміж афіцыйным Мінскам і
Масквой  з­за  павышэння
цэнаў на расійскі  газ, а по­
тым і нафту. На некалькі дзён
было  спынена  пампаванне
расійскай  нафты  на  Захад
праз участак трубаправоду
“Дружба» на тэрыторыі Бела­
русі.  У  выніку  беларуская
эканоміка пачала несці знач­
ныя страты.        Паводле СМІ

КІРАЎНІК
“БЕЛНАФТАХІМА” Ў
ІЗАЛЯТАРЫ КГБ

Магілёўскае  абласное
ўпраўленне КДБ за плённую
сумесную працу ўзнагародзі­
ла  граматамі  і  каштоўнымі
падарункамі журналістак рэ­
гіянальнага  тэлебачання
Ірыну Бардзілоўскую і Таця­
ну Сяргейчык.

Абедзве гэтыя супрацоўні­
цы летась і сёлета рабілі рэ­
партажы  аб  сувязях  магі­
лёўскіх грамадскіх арганіза­
цый з замежнымі гасцямі.

Пры  здымках  сюжэтаў
здымачныя групы суправад­

жаліся невядомымі людзьмі ў
цывільным і супрацоўнікамі
міліцыі ў форме. Гэтыя апош­
нія на падставе праверкі да­
кументаў прысутных забяс­
печвалі журналісткам пранік­
ненне ў памяшканні, дзе ад­
бываліся сустрэчы з замежні­
камі.

Адзін з такіх сюжэтаў быў
выкарыстаны ў інфармацый­
най праграме Першага теле­
канала (БТ) “Панорама неде­
ли”.

Паводле СМІ

ЖУРНАЛІСТЫ-“ЧЭКІСТЫ”

ЗАДАЧЫ НА “МЁРТВЫ СЕЗОН”
ВЫПРАЦАВАЎ КАНГРЭС ДЭМАКРАТЫЧНЫХ СІЛ

Сімвалічна, што этап-
ны для беларускай апазіцыі
Кангрэс дэмакратычных
сіл адбыўся не перад ней-
кай палітычнай кампані-
яй, а напярэдадні «мёрт-
вага сезону». Быццам пал-
ітыкі і насамрэч сабраліся
ўвасабляць сваю «малую
канстытуцыю» ды іншыя
праграмныя дакументы
на дачных градах ці на
пясках Анталіі.

«Гэткі  стан  запору  пры
бурнай рабоце арганізму” –
так, помню, знаёмая журнал­
істка ахарактарызавала палі­
тычнае жыццё апазіцыйнай
Беларусі.  І  было  гэта  гадоў
дзесяць таму. Але прыгадалі­
ся словы акурат падчас гэтага
Кангрэсу, які ўжо сённяшнія
дасціпнікі  ахрысцілі  не  дэ­
макратычным, а бюракратыч­
ным. Прычынай таму – гуль­
ня ў сістэмнасць, якую з усіх
сілаў працягвае наша апазі­
цыя ў несістэмным полі.

Каб зразумець сітуацыю,
трэба  ўзяць,  да  прыкладу,
сённяшнія польскія партыі  і
перамясціць іх у часы “Салі­
дарнасці”  –  на  яе  месца.
Можна літоўскія партыі па­
садзіць на месца “Саюдзіса”.
Можна чэскія – у часы “Хар­
тыі”. Каму што бліжэй.

Апынуўшыся  ў  непарла­
менцкай сітуацыі, партыі аль­
бо зробяць пэўны эвалюцый­
ны  крок  назад  –  гэта  зна­
чыць,  “распартыяцца”  і
зліюцца  ва  ўсенародным
руху  за  вольныя  выбары.
Альбо  ўчэпяцца  ў  свае
партыйныя структуры – з мэ­
тай  захаваць  іх  —  да  воль­
ных выбараў.  І будуць сіла­
моц  імітаваць адзінства ле­
вых з правымі ў кааліцыі – як
сапраўдныя ліцадзеі на сцэне
змагання за дэмакратыю. Пад
такі  спектакль  уладам  не
шкада і МАЗаўскай сцэны.

Не ведаю, што б зрабілі ў
такой сітуацыі палякі, літоў­
цы і чэхі, але падазраю, што
інтарэсы краіны і нацыі ў  іх
усё ж пераважылі б партый­

ны  патрыятызм  кожнага
асобна ўзятага ліберала і сац­
дэма. Напэўна, і нашы эвалю­
цыянуюць да гэтага, бо сёння
ўжо многім зразумела, што ў
аўтарытарнай  краіне
прыйсці да вольных выбараў
шляхам кааліцыі партый не­
магчыма. Не той інструмен­
тарый.  Патрэбны  народны
ўздым, патрэбны Гавэл ці Ва­
лэнса ці Ландсбергіс, патрэб­
ны ўдзел творчай інтэліген­
цыі,  моладзі  і  маладзёвай
субкультуры.

Гэта разумеюць Мілінкевіч
і  яго  прыхільнікі,  разумее
Малады Фронт. Што і змусіла
іх  да  разводу  з  партыйнай
кааліцыяй. Мілінкевіч адмов­
іўся ад пасады сустаршыні ка­
аліцыі і заклікаў усіх уступаць
у свой рух “За свабоду”. Па­
куль партыйцы будуць аналі­
заваць тое, што адбылося на
кангрэсе, у Мілінкевіча ёсць
шанец  адкрыць  “другі
фронт” апазіцыі, заснаваны
не на парламенцкіх прынцы­
пах, а на прынцыпах усена­
роднага руху.

У адрозненне ад кааліцыі
партый,  рух  не  можа  быць
ідэйна кампрамісным. Вярта­
ючыся да колішняга расколу
БНФ, ніхто толкам не растлу­
мачыць, з якіх такіх ідэйных
разыходжанняў рух разваліў­
ся на дзве часткі. Асабістыя і
тактычныя прычыны былі, але
не ідэйныя. Пры тым З.Пазь­
няк застаўся ў пэўным сэнсе
ўзурпатарам нацыянальнай

ідэі, што не дазваляе іншым,
колькі б яны ні намагаліся,
адцягнуць гэтую ідэю да сябе.
Не дазваляе – у ранейшым,
партыйна­кааліцыйным рэ­
жыме. У рэжыме руху прын­
цып перацягвання ідэі неда­
рэчны. Там усе вакол ідэі яд­
наюцца. І гэта на сёння самы
важны індыкатар таго, ці бе­
ларускія актывісты нарэшце
выберуцца з бюракратычна­
га балота і ці ёсць у іх перс­
пектыва. Гэта значыць, што ў
прынцыпе новы рух “За сва­
боду” пачнецца або не пач­
нецца ў залежнасці ад таго,
ці знойдзе ён паразуменне з
Пазьняком.

Партыйцам такая задача
не  падаецца  актуальнай
(зрэшты, як і сам Пазьняк), бо
яны  адмовіліся  ад  вяршэн­
ства ідэі на карысць кааліцыі.
Руху без ідэі – нікуды. Варта
параўнаць  ідэйны  Малады
Фронт з тэхнічным праектам
“Зубр”,  каб  адчуць  розніцу
паміж рухам  і кааліцыяй. А
нацыянальная  ідэя  ў  Бела­
русі адна. І ў масавай свядо­
масці  яе  палітычны  вобраз
па­ранейшаму звязваецца з
Пазьняком.

Падкрэслю, чаму гэта важ­
на. Жывы рух – гэта найперш
зрушэнне чалавечых сэрцаў,
а  не  палітычная  інтрыга.
Жывы рух стаіць на безумоў­
най  веры  ў  ідэалы,  а  не  на
стратэгіях гульні.  І таму пе­
рад прыярытэтам ідэалаў усе
іншыя  прыярытэты,  у  тым

ліку  і  асабістыя  непаразу­
менні адступаюць.

Крытэрам здароўя новых
сіл  ці  канфігурацыяў  можа
быць іх здольнасць да яднан­
ня паводле ідэйнага прынцы­
пу.

Яшчэ  адна  сур’ёзная  пе­
рашкода на шляху руху “За
свабоду” – гродзенскі кулуа­
рызм, які суправаджае дзей­
насць Мілінкевіча.

З гледзішча гісторыі кіраў­
нічых кланаў гэта нават ціка­
ва. Пасля вайны пры ўладзе ў
Беларусі былі гомельскія, по­
тым віцебскія, тады брэсцкія,
пасля магілёўскія  і вось на­
рэшце –  ірвуцца гарадзенс­
кія. Але ці будзе гэта цікава з
гледзішча сучаснасці – пы­
танне.

Трэцяя перадумова поспе­
ху – далучэнне да руху твор­
чае інтэлігенцыі і герояў ма­
ладзёвае субкультуры. Тое,
што ў штыхі ўспрынялі каму­
ністы на мінулым Кангрэсе.
Але творчыя людзі першымі
адчуюць, наколькі чыстая  і
шчырая  ідэя  ліжыць  у  пад­
мурку руху.

Рух здымае многія штуч­
ныя  для  краіны  праблемы,
якія напладзіліся ў кааліцый­
ным  асяродку.  Напрыклад,
праблему адэкватнасці лідэ­
ра.  Маўляў,  Мілінкевіч  не
праявіў сябе... Але ні ён, ні
любы іншы не здолеў бы пра­
явіцца  ў  кааліцыйным  ася­
родку. А ў руху неадэкватна­
га лідэра (калі ён не адэкват­
ны)  хутка  заменіць  іншы,
якому не будуць перашкад­
жаць бюракратычныя працэ­
дуры.  Калі  ты  на  мітынгу
выглядаеш ярчэй за астатніх
– ты і цягні лямку лідэра.

Праўда,  гэта  ўсё  пакуль
што толькі спадзевы, выкліка­
ныя сузіраннем зялёнага па­
растка на апазіцыйным пні.

Што да Кангрэсу, дык трэ­
ба пагадзіцца з тымі аналіты­
камі, якія назвалі яго сама­
губствам партыйнае апазіцыі.
Ілюзорны ў сутнасці саюз ка­
муністаў, лібералаў і нацыя­
налістаў  уступіў  у  свой
апошні “мёртвы сезон”.

Сымон Музыка

На Кангрэсе дэмакратычных сіл. Мінск, 27 траўня 2007 году.

“ПАДЦЯЖКІ ІМЯ СЯМАШКІ”
ПРА БЕДНУ БАСОТУ

У Беларусі знойдзена най­
больш “сацыяльна неабаро­
неная” катэгорыя насельніц­
тва. Думаеце, гэта пенсіяне­
ры?  Не?  Магчыма,  гаворка
ідзе  пра  тых,  хто  працуе  ў
сельскай  гаспадарцы,  за
мізэрны  заробак?  Таксама
не.  Дык  хто  ж  гэтыя  па­
кутнікі? Дырэктары прадпры­
емстваў!

Не верыце? Дарэмна. На­
прыканцы  мінулага  тыдня
першы  намеснік  старшыні
ўрада  Уладзімір  Сямашка
заявіў пра гэта з трыбуны На­
цыянальнага сходу. Паводле
віцэ­прэм’ера, сацыяльныя
гарантыі  дырэктарскаму
корпусу  “яўна  недастатко­
выя”. У выніку ахвочых узна­
чальваць прадпрыемствы за­
надта мала. Улады нават не
могуць знайсці кіраўніка для
Беларускай  нафтавай  кам­
паніі, якая гэтым часам ства­
раецца.

“Як былы дырэктар прадп­
рыемства  лічу  абсалютнай
несправядлівасцю (!!!) існую­
чае стаўленне да дырэктарс­

кага корпусу, – такое мерка­
ванне  выказаў  Сямашка.  –
Пасля сыходу на пенсію ды­
рэктар прыраўноўваецца да
таго, хто не надта напружва­
ецца”.

Сямашка таксама прывёў
некалькі  лічбаў,  што  свед­
чаць пра гаротны стан кіраў­
нікоў прадпрыемстваў. Ня­
даўна для іх быў павялічаны
падвышаючы каэфіцыент, у
выніку чаго заробак, прыкла­
дам, дырэктара Беларускага
металургічнага заводу скла­
дае каля 3 тысяч даляраў у
месяц. Гэта амаль у 10 разоў
больш, чым сярэдні паказчык
у краіне, але “яўна недастат­
кова”.  Бедна  басота  ды  й
толькі!

Таму  неўзабаве  ўрад
збіраецца павялічыць каэфі­
цыент да 5,5. А да восені Ся­
машка абяцае распрацаваць
комплекс сацыяльных гаран­
тыяў для дырэктарскага кор­
пусу, якія будуць разгледжа­
ныя кіраўніком дзяржавы.

Праца  кіраўнікоў  бела­
рускіх прадпрыемстваў сап­
раўды не цукар,  і заробкі  іх
значна  меншыя,  чым  у  за­
межных калегаў. Дай Божа,
дырэктарам,  як  і  ўсім  нам,
лепшых  умоваў  існавання.
Але  вылучаць  іх  у  нейкую
асобую касту, якая патрабуе
неадкладнай сацыяльнай да­
памогі,  на  фоне  адмены
льготаў для пенсіянераў, сту­
дэнтаў і іншых – гэта цынізм.

Улады не могуць гэтага не
разумець.  Чаму  ж  яны  гэта

робяць, да таго ж публічна?
Бо настроі кіраўнікоў прадп­
рыемстваў рэжым хвалююць.
А настроі простых выбарцаў
– не. І ўжо даўно.

Магчымасці для пратэсту
сёння вельмі абмежаваныя.
Большасць працаўнікоў ска­
ваная  кароткатэрміновымі
кантрактамі – калі што не па­
дабаецца начальству, працу
можна страціць вельмі хутка.
Тое самае тычыцца студэн­
таў, якіх могуць умомант ад­
лічыць з ВНУ за любую праяву
незадаволенасці.

Застаюцца  выбары.  Але
Цэнтрвыбаркам  на  чале  з
Лідзіяй Ярмошынай усё адно
падлічыць галасы як трэба. А
для тых, хто, нягледзячы ні
на  што,  здольны  пратэста­
ваць на вуліцах, ёсць спец­
наз.

Таму  і  змагаюцца  цяпер
улады за сімпатыі дырэктарс­
кага корпусу, які захаваў пэў­
ныя магчымасці для ўплыву
на сітуацыю. Асабліва істотна
гэта для Сямашкі, які надта
актывізаваўся сёлетняй вяс­
ной. У траўні намеснік стар­
шыні  ўрада  рабіў  розныя
прыкметныя заявы ці не час­
цей за Аляксандра Лукашэн­
ку.

Гэтаму ёсць тлумачэнне.
Паводле  інфармацыі з калі­
дораў  улады,  захісталася
крэсла пад прэм’ер­міністрам
Сяргеем  Сідорскім.  Най­
больш верагодным кандыда­
там на замену яму лічыцца
мэр  Мінска  Міхаіл  Паўлаў.
Але барацьба за пасаду стар­
шыні ўрада яшчэ не сконча­
ная.  І  Ўладзімір  Сямашка
імкнецца схіліць сітуацыю на
сваю карысць.

На  мінулым  тыдні  віцэ­
прэм’ер адначасова распавёў
пра будаўніцтва АЭС, вытвор­
часць  тавараў  народнага
спажывання, малдаўскае віно
ды  шмат  чаго  яшчэ.  Перад
тым  Сямашка  дэтальна  ка­
ментаваў  сітуацыю  вакол
“Белтрансгаза”:  калі  зап­
лаціць “Газпром”, што будзе з
коштамі на “блакітнае паліва”
і якія яшчэ прадпрыемствы
гатовыя прадаць улады РБ. А
яшчэ трохі раней высокапас­

таўлены чыноўнік выказаўся
ці не па ўсіх кірунках айчын­
най  эканомікі.  Вось  толькі
некаторыя з ягоных заяваў:

—  “Мы  цалкам  перавяд­
зем сельскую гаспадарку на
айчынную тэхніку. Беларус­
кія трактары задавальняюць
любога спажыўца”;

— “Усё, што мы можам вы­
рабляць у бытавой радыёэ­
лектроніцы, мы павінны вы­
рабляць у краіне”;

— «Белшына» з’яўляецца
адным з лідэраў сусветнага
рынку  і  каштуе  паўтара
мільярда даляраў”;

— “Колькі крытыкі было ў
апазіцыйнай прэсе: маўляў,
гэты  Сямашка  з  ягонай  ка­
мандай ні на што не здатныя.
Відавочны  поспех  (з  калій­
нымі  ўгнаеннямі  –  заўвага
аўт.) выкруцілі навыварат”.

Савецкі паэт Уладзімір Ма­
якоўскі, які пакінуў у спадчы­
ну,  акрамя  іншага,  розныя
рэкламныя слоганы тавараў,
ідыятызм тых самых слоганаў
сам жа  і высмеяў у адным з
сатырычных вершаў: “гигие­
нические  подтяжки  имени
Семашки”. Меўся на ўвазе та­
гачасны наркам аховы зда­
роўя   СССР Мікалай Сямаш­
ка. (Які на паэта, дарэчы, не
пакрыўдзіўся.)

А сам слоган з цягам часу
зрабіўся сімвалам ідыятызму
савецкай эканомікі  і савец­
кага жыцця ў цэлым.

Што тычыцца віцэ­прэм’е­
ра РБ, дык перакананні кан­
дыдата  ў  старшыні  ўрада
збольшага зразумелыя. Цяпе­
рашні  эканамічны  курс  –
слушны,  нашы  трактары  –
лепшыя  ў  свеце,  усё  –  ад
фенаў да хатніх кінатэатраў
трэба рабіць самім, і хай сабе
розныя “Самсунгі” ды “Соні”
задушацца  сваёй  тэхнікай.
Так бы мовіць, “у советских
собственная гордость”. Ну  і
дырэктараў прадпрыемстваў
трэба абараніць. Бо яны па­
куль што ў нашай дзяржаве з
эканомікай рынкавага сацы­
ялізму  –  самыя  няшчасныя
людзі.  Прынамсі,  з  пункту
гледжання тых, хто сёння гэ­
тую дзяржаву ўвасабляе.

Валеры Філін

Лыжню! Віцэ-прэм’ер РБ Ул.
Сямашка. Фота з архіву.

Праца кіраўнікоў
беларускіх

прадпрыемстваў
сапраўды не

цукар, і заробкі
іх значна

меншыя, чым у
замежных

калегаў. Але
вылучаць іх у

нейкую асобую
касту, якая

патрабуе
неадкладнай
сацыяльнай
дапамогі, на

фоне адмены
льготаў для

пенсіянераў,
студэнтаў і

іншых – гэта
цынізм.

Як робяцца хваліШТО КАЗАЛІ ПАЛІТЫКІ?

СаюздрукПАШЛЮЦЬ ЦІ НЕ ПАШЛЮЦЬ?
АЛЬБО ПРА ЎМЕННЕ БАЧЫЦЬ СКРОЗЬ СЦЕНЫ

Кангрэс  дэмакратычных
сіл, пра які так доўга спрача­
ліся, нарэшце такі адбыўся. І
хоць некаторыя палітыкі за­
яўлялі, што кангрэс – не мес­
ца для дыскусій, што нельга
выносіць на публіку пытанні,
папярэдне не ўхваленыя ра­
дай, але эмацыйныя дыскусіі,
здаецца, усё ж разгарэліся. Я
адчуў гэта пасля рэпартажаў
Радыё Рацыя і Свабода, якія
вяліся проста з залы пасед­
жанняў  і фае. Было чуваць,

што прамоўцы выступалі гуч­
на, ярасна. Адна бяда – ра­
забраць,  што  яны  казалі,
было цяжка. Рэха, шум залы і
фае  перашкаджалі  пачуць
прамоўцаў. І гэта тут, у Вільні,
дзе стаіць радыёрэтрансля­
тар. А што пачулі тыя, хто да­
лёка ад Вільні? Дык вось, пы­
танне маё, простага слухача,
да шаноўных радыйшчыкаў –
ці  можна  так  арганізаваць
запіс, каб і жывую гутарку ў
залі перадаць,  і якасны гук

забяспечыць?
Моўныя парады. Калі ў нас

перадаюць прагноз надвор’я,
дык  кожны  раз  называюць
вялікія гарады сі іхныя вако­
ліцы – у Віцебску, на Віцебш­
чыне...  Нешта  я  падумаў,  а
іншым  местам,  мястэчкам  і
мясцінкам напэўна крыўдна,
калі  пра  іх  не  згадваюць.
Чаму б не выкарыстоўваць у
прагнозах  надвор’я  такія
словы – Панямонне, Падняп­
роўе, Палессе... Калі нейкая

мясціна трапіла ў выпуск на­
вінаў, дык можна ў надвор’і
згадаць гэтую мясціну, а не
вялікі  горад.  Напрыклад:  у
Бабруйску, дзе пройдзе рок­
фэст  “За  баброў”,  і  на  ўсёй
Магілёўшчыне чакаецца... Так
можна адным стрэлам урата­
ваць двух баброў: і аднастай­
ны прагноз развесяліць, і ге­
аграфію роднага краю падву­
чыць.

Сяржук Вітушка

Нястомнаму “зрывальніку
масак” з апазіцыі, палітычна­
му аглядальніку газеты “Рэс­
публіка” Яўгену Росцікаву аб­
’яднаныя  дэмакратычныя
сілы зрабілі вялікі прэзент у
выглядзе  вынікаў  свайго
Кангрэсу.

“Такого рода мероприятия
надо транслировать на всю
страну, чтоб все увидели, ка-
кой паноптикум в лице бело-
русской оппозиции жаждет
власти. И, может, опасаясь
этого, устроители КДС не до-
пустили на свой конгресс ни
БТ, ни ОНТ, ни другой какой бе-
лорусский канал. Первыми, не
выдержав этого оппозицион-
ного представления, покинули
КДС представители западных
посольств. После обеда зал за-
метно опустел. 

Даже по мнению «независи-
мых» политологов, в докумен-
тах КДС не предложено ника-
кой более-менее серьезной аль-
тернативы существующей
власти. Оппозиция еще раз по-
казала, что она не способна
элементарно сформулиро-
вать конструктивные идеи,
отвечающие потребностям
общества. У нее их попросту
нет.

(…) А пока, отстранив Ми-
линкевича от руководства
ОДС, организаторы КДС со-
здали «четверку» и теперь по-
пытаются замкнуть на себе
поступающие из-за рубежа
финансовые ресурсы”. 

Намагаюся  знайсці  мо­
мант, дзе б Росьцікаў не меў
рацыі. І не магу. Бо размень­
вацца  такімі  фігурамі,  як
Мілінкевіч, гэта тое самае, як
абмяняць ферзя на шэсць пе­
шак.

Вось  толькі  цікава  –  ад­
куль у журналіста афіцыйнай
газеты  сакрэтная  інфарма­
цыя  пра  Канрэс,  на  які  не
пусцілі ніводзін беларускі ка­
нал, і на якім спадар Росцікаў
таксама  не  быў.  Які  талент
празорцы! Нават момант па­
кідання пасламі залы ён уба­
чыў, нібы на свае вочы.

А вось з расійскай мовай у
журналіста праблема. Ніяк не
магу ўявіць сабе «Панопти­
кум», які ў чыёйсьці асобе (!)
прагне ўлады. Могуць і пас­
лаць.

У газеце “Звязда” студэнт
Гродзенскага  дзяржаўнага
ўнiверсiтэта Аляксандр Ся­
нюць  піша  пра  свае  ўра­
жаньні ад наведаньня ЗША,
дзе ён працаваў па студэнц­
кай  праграме  «Wоrk  аnd
trаvеl»:

“Гавораць, што сапраўдныя
сябры пазнаюцца ў бядзе. А
мне здаецца, што не толькi
сябры, але i добрыя людзi...
Ёсць яны i ў Беларусi, i ў Афры-
цы, i ў ЗША — ды, напэўна, у
кожнай краiне... У большасцi
сваёй амерыканцы — народ
дабразычлiвы, яны з разумен-
нем i павагай ставяцца да
iншаземцаў.

Просты прыклад: аднойчы
мы з сябрам шукалi працу ў не-
знаёмым месцы i не заўважылi,
як заблудзiлiся. Пачынаў на-
крапваць дождж... Мы ў
разгубленасцi падышлi да пер-
шай сустрэчнай жанчыны,
якая спяшалася дамоў, i на ла-
маным «iнглiш» растлумачылi
ёй сiтуацыю. На гэта «ледзi»
адказала, каб мы iшлi ў бок
прыпынку, адкуль нас забярэ
аўтобус, якi яна выклiча, як
толькi прыйдзе дадому. I на-
прыканцы сказала: «Прабачце,
што зараз у Амерыцы дождж i
вам даводзiцца мокнуць!..»

Мы з сябрам толькi
ўсмiхнулiся, але ўсё ж
пасунулiся да прыпынку. А праз
хвiлiн 10 пад’ехаў пусцёхенькi
аўтобус. Вадзiцель даставiў
нас дадому абсалютна за
«дзякуй». Вось i павер пасля гэ-
тага, што ўсе амерыканцы —
«кашалькi, набiтыя грашы-
ма».

На працы вам заўсёды
даходлiва растлумачаць вашы
абавязкi, калi што не зразуме-
еце, перапытвайцеся — нiхто
«не пашле». Калi не ведаеце
якога-небудзь слова на «iхняй»
мове — растлумачаць на
пальцах”.

Заўважце – на звычайнае
праяўленне гасціннасці ма­
лады беларус рэагуе, як на
нейкае дзіва. І няўжо маладо­
га чалавека нагэтулькі часта
“пасылалі” ў роднай краіне,
калі  ён  так  радуецца  і

дзівіцца самой сітуацыі, калі
“ніхто не пашле”?

А на заканчэнне — навіны
“спорту”.  Пасля  чарговага
пройгрышу  “Шахцёра”  ад
мінскага “Дынама” у чэмпія­
наце краіны галоўны трэнер
гарнякоў  Юры  Вяргейчык
шчыра падзяліўся сваёю га­
лоўнаю праблемай з газетай
“Беларускі Час”.

“В Солигорске и так некому
играть. И вообще, я не должен
был это говорить, но просто
уже надоело. Когда один напи-
вается, другой напивается,
третий... Все время скрыва-
ешь! А все думают, что про-
блемы – только от тренера.
Нет, не от тренера. В коман-
де сейчас семь хороших футбо-
листов. И если они откажут-
ся играть, то мы все будем
бороться за выживание. И
никто не поймет, как такое
может случиться с солигорс-
ким «Шахтером».

Для тых, хто не цікавіцца
футболам, нагадаю, што салі­
горскі “Шахцёр” – каманда,
якая летась прэтэндавала на
золата чэмпіянату. Што робі­
цца ў астатніх клубах Бела­
русі – можна толькі здагад­
вацца. Галоўнае, каб не кало­
ліся. І не пасылалі трэнера з
дапамогай камбінацыі паль­
цаў.

Алесь Канюціч

АЛЬБО ЯК АДНЫМ СТРЭЛАМ ЎРАТАВАЦЬ ДВУХ БАБРОЎ

(НЕ)ВЯДОМАСЦЬ Невядомая
Беларусь

Стрэмкі
АБО ПРАЧЫТАЎ – ПЕРАДАЙ ІНШАМУ

Фотафакт

Нядаўна мой сямнаццаці­
гадовы сусед паведаміў, што
калі мяне не было ў Вільні,
выступаў  нейкі  рок­гурт  з
Санкт­Пецярбурга,  і білеты
на канцэрт былі ажно па 200
літаў.  “А  якая  назва?”  “Ат,
рыбная нейкая!”

Высветлілася – “Аквары­
ум”.

Але  што  ўцяць  з  хлапца,
які,  паводле  ягонага  прыз­
нання,  прачытаў  усяго  тры
кнігі!

А мы – тыя, хто цікавіцца,
хто чытае – што мы ведаем?

Я, напрыклад, ведаю, хто
напісаў  песню  “Мусі­пусі”.
Больш  за  тое,  мне  вядома,
калі ў аўтара дзень народзін.
Ведаю, хоць не хацеў ведаць.

Даўно  ўжо,  гадоў  гэтак
дваццаць  таму,  у  Маскве  я
выпадкова ўбачыў у вітрыне
выставачнай  залы  сціплы
плакацік  “Петр  Бернгардо­
вич Дик. Пастель”. Я зайшоў
– невялічкія, не большыя за
далонь  малюнкі.  Куточкі
нейкіх  звыклых  інтэр’ераў,
часам асветленыя настоль­
най лямпай. Але ўсё гэта пра­
сякнута  нейкай  незямной,
экзістэнцыйнай тугой, якую
не перадаць словамі, а толькі
фарбамі. І я глядзеў і глядзеў
–  пакуль  не  сталі  гудзець
ногі. Хто ён, гэты чараўнік?
(Мабыць, нямецкага паход­
жання: Dick – значыць “тоў­
сты”, ну, а тое, чым напоўне­
ны яго творы, немцы называ­
юць Weltschmerz – “сусветная
туга”.)

Ніколі больш я не сустра­
каў гэта прозвішча.

А вось імя двухногага, што

ў  той  жа  Маскве  публічна
займаўся ананізмам на выш­
цы для скокаў у ваду і лічыў
гэта “мастацкай акцыяй”, —
чую пастаянна.

Наша памяць і свядомасць
абчапляна, бы дзядоўнікам,
пустымі і непатрэбнымі звес­
ткамі, якімі дзень і ноч абст­
рэльваюць  нас  СМІ,  альбо
проста ахвочыя да размовы
знаёмцы.

Часам думаеш з жахам –
наколькі неадэкватны рэчаіс­
насці  вобраз  мы  ствараем,
гэта ўжо нават не крывое лю­
стэрка,  а  нейкія  наркатыч­
ныя трызненні, “глюкі”.

І  як  тут  адрозніць,  хто
ёсць  кім,  хто  першы,  хто
апошні,  хто  варты  ўвагі,  а
каго трэба абмінуць?

Нічога не маю супраць Пя­
левіна ды Сарокіна, кнігі якіх
шчыльнымі радамі красуюц­
ца  на  паліцах  расійскіх
кнігарняў.

Я, праўда, люблю не “Голу­
бое сало”, а звычайнае, наша
беларускае,  а  асабліва  пад
добрую самагоначку. Аднак
гэта, як кажуць, мае прабле­
мы.

Проста думаю – а хто не­
вядомы марна чэзне ў ценю
гэтых  “гігантаў”,  рвецца  да
чытача, ды дарэмна, “і томіц­
ца марна”?

І зноў, і зноў узгадваю лёс
Сігізмунда  Крыжаноўскага,
равесніка Булгакава, майст­
ра, які не саступаў яму ўзроў­
нем,  але  быў  надрукаваны
толькі больш чым праз сорак
гадоў пасля смерці.  І – зноў,
другі  раз  трапіў  у  невядо­
масць – хто цяпер ведае та­

кога пісьменніка?
Раю – знайдзіце, пачытай­

це. “Сигизмунд Кржижановс­
кий. Возвращение Мюнхгау­
зена”.

Кнігі  павінны  з’яўляцца
своечасова. Уявім сабе, што
“Новая зямля” або “Пяць лы­
жак  заціркі”  дайшлі  да  нас
толькі  цяпер.  Чым  бы  яны
былі – шаноўнымі, але музей­
нымі экспанатамі. Ці ж гэтак­
сама чытаецца цяпер “Архі­
пелаг ГУЛАГ”, як у савецкія
часы?

Любы  твор  мастацтва  ці
літаратуры  –  як  бінарная
бомба – з двух кампанентаў,
аўтар  +  чытач  ці  глядач.
Асобна – ніякага дзеяння, вы­
буху.

А для аўтара надрукава­
ная кніга – як тая жалязяка,
што альпініст забівае ў скалу,
каб абаперціся і ўзняцца вы­
шэй.  Але  й  надрукаваная
кніга – усяго толькі кропля ў
кніжным  моры.  Як  знайсці
сваю, тую, што спатоліць тваю
смагу?

На  крытыку,  рэкламу  –
мала надзеі. Там – свае ўзае­
мадачыненні, стасункі,  “усё
схоплена”.

Патрэбна – узаемадапамо­
га. Прачытаў – перадай дру­
гому, іншаму.

Я  недарэмна  так  падра­
бязна пішу прозвішчы твор­
цаў, якіх варта ведаць.

Вось – яшчэ адно, новае.
Альгерд  Бахарэвіч.  Гэта  –
сапраўдная проза, сябры.

Не толькі “Мусі­пусі” ёсць
на свеце!

Алег Аблажэй

31 траўня 1863 году царс­
кія карнікі арыштавалі бела­
рускага паўстанца Аляксанд­
ра Аскерку. Паходзіў Аскерка
з  маёнтку  Рудакоў  у  цяпе­
рашнім Хойніцкім раёне. Ён
распрацаваў зямельную рэ­
форму,  якую  меркавалі
ажыццявіць паўстанцы. Ён жа
–  выдавец  беларускага  ле­
мантара­катэхізму.  Пасля
арышту  Аскерку  саслалі  ў
Сібір. Вярнуўшыся, ён жыў у
Вільні,  а  пахаваны  ў  Відзах
цяперашняга  Браслаўскага
раёну.

1 чэрвеня 1804 году на­
радзіўся Міхал Глінка, кампа­
зітар, заснавальнік расійскай
класічнай музыкі. Паходзіў ён
са старажытнага беларускага
шляхецкага роду. Яго продак
Віктарын  Глінка  атрымаў  у
падарунак ад караля Ўладзіс­
лава IV маёнтак у Смаленскім
ваяводстве. Гэта было ў тыя
часы, калі Смаленшчына ўва­
ходзіла ў склад Беларусі. Дык
вось, пасля таго, як Смаленск
перайшоў да Расіі, Віктарын
узяў расійскае падданства.
Натуральна, гэта не стала пе­
рашкодай  таму,  каб  самая
славутая опера Міхала Глінкі
“Жыццё  за  цара”  атрымала
сталую  прапіску  ў  Мінскім
оперным тэатры. Праўда, на­
зывалася яна ў савецкія часы
па­іншаму – “Іван Сусанін”.

3 чэрвеня  Янка  Купала
паставіў апошнюю кропку ў
сваёй славутай камедыі “Паў­
лінка”. Адбылося гэта ў 1912
годзе  на  хутары  Акопы  на
Лагойшчыне.

6 чэрвеня  1762  году
прыйшоў на свет архітэктар
Вісарыён  Паўлаў.  Маючы
ўсяго  23  гады,  Паўлаў  быў
прызначаны на пасаду Магі­
лёўскага  губернскага  архі­
тэктара. З маладым імпэтам
ён узяўся за перапланіроўку
і перабудову гарадоў усход­
няй  Беларусі.  Такім  чынам
мяняліся Талачын, Рагачоў,
Клімавічы, Крычаў... Але самы
вядомы твор Паўлава – гэта
палац губернатара ў Віцебс­
ку, што захаваўся да нашых
дзён.  Іншы ягоны будынак –
вялізны сабор св. Язэпа ў Ма­
гілёве — быў зруйнаваны за
савецкім часам.

Помнік герою Грамадзянс-
кай вайны ў Расіі Васілію Чапае-
ву. Гродна, 25 траўня 2007
году.



8 Апошняя паласа

Заснавальнік ТАА “Тут і цяпер”
Галоўны рэдактор А. Уласаў (email: edit@vilnia.com)

Тыраж 299 экзэмпляраў
Падпісана ў друк 30.05.2007 22:54

№21 (70), 31.05-6.06.2007 г.

КАЛІ ВЫ ХОЧАЦЕ АТРЫМЛІВАЦЬ СВАБОДУ ПРАЗ ПОШТУ, ДАШЛІЦЕ ВАШ ПОЎНЫ І ДАКЛАДНЫ АДРАС
 (ІНДЭКС, ГОРАД, ВУЛІЦА, ДОМ І КВАТЭРА)

SMS-ПАВЕДАМЛЕННЕМ НА НУМАР +370 687 42185 АЛЬБО НА E-MAIL: EDIT@VILNIA.COM
КАЛІ ВЫ ХОЧАЦЕ ЧЫТАЦЬ СВАБОДУ Ў ІНТЭРНЭЦЕ І Ў PDF-ВЕРСІІ, ЗАХОДЗЬЦЕ НА САЙТ WWW.VILNIA.COM
КАЛІ ВЫ ХОЧАЦЕ АТРЫМЛІВАЦЬ PDF-ВЕРСІЮ СВАБОДЫ, ПАВЕДАМЦЕ НАМ НА E-MAIL  EDIT@VILNIA.COM

ВАШ ЭЛЕКТРОННЫ АДРАС.

Адрас 220013 г. Мінск, пл.Каліноўскага 1а

ІНФАРМАЦЫЙНЫ
КРАСВОРД
АЛЬБО ПАД ЗЯЛЁНЫМ СЦЯГАМ ІСЛАМА

Блакітны Агеньчык

Не паспеў я скрытыкаваць
канал Euronews за тое, што
ён мала ўвагі надае Беларусі,
як на пачатку тыдня ў выпус­
ку навінаў на канале з’явіўся
сюжэт, прысвечаны Кангрэсу
дэмсіл у Мінску. Сюжэт, праў­
да, атрымаўся своеасаблівы.
Думаю, нават грамадзяне РБ,
не кажучы пра жыхароў ЕС,
нічога  з  гэтага  сюжэту  не
зразумелі – калі толькі яны
самастойна не сачылі за пад­
зеяй праз інтэрнэт. “Беларус­
кая апазіцыя ўступіла ў пала­
су крызісу. Гэта, паводле агля­
дальнікаў, прадэманстраваў
Кангрэс дэмакратычных сіл.
Яго ўдзельнікі адмовіліся аб­
раць адзінага лідэра, прыняў­
шы рашэнне, што дзейнасць
апазіцыі  будуць  каардына­
ваць  чатыры  сустаршыні.
Мілінкевіч з гэтым не пагадз­
іўся, заявіўшы, што збіраецца
сфармаваць свой рух. Форум
большасцю галасоў прыняў
новую стратэгію дэмсіл, мэта
якой – пабудова ў Беларусі
дэмакратычнага грамадства”.

Вось,  фактычна,  увесь
змест “навіны” з Мінска. Пра
мінулы  Кангрэс,  на  якім
Мілінкевіч быў вылучаны ад­
зіным кандыдатам ад дэмсі­
лаў на прэзідэнцкіх выбарах
– ані слова. Як і пра тое, хто і
навошта  ініцыяваў  цяпе­

рашні  Кангрэс.  Хто  такі
Мілінкевіч  і чаму яго цыту­
юць – таксама засталося за­
гадкай.

Пад заслону аўтары сюжэ­
та паведамілі, што частка бе­
ларускага грамадства ўхва­
ляе Аляксандра Лукашэнку
за тое, што яму “ўдаецца пад­
трымліваць  стабільнасць  у
краіне”. Гэтыя словы ілюстра­
валіся  кадрамі  з  сярдзітым
кіраўніком дзяржавы. Атры­
малася амаль як у анекдоце
пра бойку за леснічоўку і пра
лесніка, які вярнуўся ды ра­
загнаў усіх да д’ябла.

За  пару  дзён  да  гэтага  ў
перадачы “Акно ў Еўропу” на
RTVI дэманстравалася інтэр­
в’ю з Васілём Лявонавым, які

зараз  жыве  пераважна  ў
Маскве. Асабіста ў мяне, як,
напэўна, і ў большасці нашых
чытачоў, гэты чалавек выклі­
кае  павагу,  нягледзячы  на
сваё камуністычнае мінулае.
Ён адным з першых выказаў
нязгоду  з  дзеяннямі  Лука­
шэнкі і ў выніку адправіўся з
пасады міністра сельскай гас­
падаркі напрасткі ў турму. У
2001 годзе ўзначальваў вы­
барчы штаб тагачаснага “адз­
інага кандыдата” ад апазіцыі
Ганчарыка. Было б цікава па­
чуць меркаванне Лявонава
пра сёлетні кангрэс, апошнія
ўнутрыпалітычныя падзеі ў
Беларусі.

Але вядучы чамусьці пы­
таўся  ў  госця  ў  асноўным

пра візіт прэзідэнта  Ірана ў
Мінск.  І  тут  мы  пачулі  не­
калькі адкрыццяў.

Адказваючы на пытанне,
чаму афіцыйныя Мінск  і Тэ­
геран настолькі паміж сабой
зблізіліся,  Лявонаў  заявіў,
што падабенства абодвух рэ­
жымаў палягае на… ісламе.
Але ж Беларусь не ісламская
рэспубліка, здзіўлена заўва­
жыў вядучы. Ды і наўрад ці ў
міжнароднай  палітыцы  га­
лоўную ролю адыгрываюць
канфесіі. Суразмоўца гэтых
словаў  нібы  не  пачуў.  Але
праз некалькі секунд заявіў,
што  беларусы  “больш
схільныя  да  праваслаўя”.
Таму, маўляў,  і не падабаец­
ца простаму народу Махмуд
Ахмадзініжад.

Цікавае ўражанне, напэў­
на, склалася ў гледачоў кана­
лу, пра аднаго з дзеячоў бе­
ларускай апазіцыі.

Але ж гаворка тут не пра
Лявонава, а пра тэлежурнал­
істаў. Адзін са слоганаў RTVI:
“Нашы навіны не праходзяць
цэнзуру Крамля!”. Аднак рых­
тавацца  да  эфіру  і  ўмець
прафесійна рабіць рэпарта­
жы трэба паўсюль, незалежна
ад ступені свабоды слова.

Інакш гэта называецца па­
расейску “халтура”.

